
 
 

PUTOVANJE KOJE SE NE PROPUŠTA! 

NEW YORK + WASHINGTON 
16.04-22.04.2024. 

5 NOĆENJA/7 DANA 

Ima nešto u tom gradu što vam ne da spavati! 

New York... kažu da ukoliko ne zavolite New York, nešto nije uredu sa vama. Ovaj grad je vječna fascinacija 

ne samo zaljubljenicima u putovanja već i ljubiteljima umjetnosti, sanjarima koji su oduvijek maštali kako 

će jednog dana postati najbolji u svojim profesijama što će ih dovesti direktno ovdje! 

    VRIJEDNOST VIŠE: Hotel u centru Manhattana, 5 min pješke od Times Square! 

 
 

PROGRAM PUTOVANJA
 

1. DAN, 16.04.2024. (UTORAK), SARAJEVO – ISTANBUL – NEW YORK 

Sastanak putnika na Sarajevskom aerodromu kod Centrotours šaltera 90 minuta prije leta. Let broj TK1022 za Istanbul u 

08.20h sa dolaskom u Istanbul 12.05h. Slijedi presjedanje na let za New York u 13:50h. Dolazak u New York predviđen je u 

17.30h. Nakon pasoške i carinske kontrole slijedi bus transfer do hotela. Smještaj u hotel. Noćenje. Onima koji ne žele spavati 

predlažemo obilazak Times Squarea, jedne od najprometnijih pješačkih zona, glavnog trgovačkog centra grada i centar 

zabave s mnoštvom restorana, barova i klubova. Noću ovaj trg ostavlja nezaboravan dojam radi svoje živosti, veličine, 

poznatih neonskih reklama i svjetala! Izbor restorana i događanja ovdje je nevjerovatan, tako da ćete svakako pronaći nešto 

za sebe. Noćenje. 

 

      

2. DAN, 17.04.2024. (SRIJEDA), NEW YORK 

Doručak. Nakon doručka slijedi odlazak metroom na stanicu South Ferry. Krećemo sa dokova gdje je sve i počelo, obilazeći 

dio koji se u 17. stoljeću nazivao New Amsterdam, kada je New York i osnovan. 
 

SARAJEVO: Centrotrans-Eurolines d.d. Sarajevo, Putnička agencija Centrotours, Kurta Schorka 14, 71000 Sarajevo 
SARAJEVO: Ferhadija 16, telefon: 033 407 407, fax: 211 282; Put života 8 (Autobuska stanica), telefon: 033 214 959; Bulevar Meše Selimovića 

97 (zgrada Općine Novi Grad), telefon: 033 407 660; Kurta Schorka 36 (Međunarodni aerodrom Sarajevo), telefon: 033 407 661 
ZENICA: Maršala Tita 63, telefon: 032 409 409 

www.centrotours.ba ID broj 4200153220232 Licenca broj: 07-05-22-13612 

http://www.centrotours.ba/


Ovdje ćemo saznati kako je nastao današnji Broadway. Slijedi razgledanje grada pješice: Battery Park – Castle Clinton – 

spomenik imigrantima – polazište trajekta za Staten Island – muzej Američkih Indijanaca – park Bowling Green (najstariji javni 

park u gradu iz 1733.g.) – Kip razjarenog bika (Charging Bull). Nakon priče o samom osnivanju Njujorka proći ćemo jednom 

od najstarijih ulica u gradu – Stone Street, vidjeti prvu njujoršku tavernu (Fraunces Tavern), gdje je svoje govore držao i 

George Washington te otići do slavnog Wallstreeta – zgrada Američke berze – Federal Hall – gdje je George Washington 

prisegnuo za prvog predsjednika SAD-a – Trinity crkva. Potom idemo do memorijalnog centra 9/11, lokacije gdje su se nekad 

uzdizali tornjevi blizanci. Zatim idemo do stare Gradske vijećnice, te ćemo se prošetati dijelom Brooklynskog mosta. Šetamo 

do Dumba i Brooklyn Heightsa, otmjenog rezidencijalnog kvarta s elegantnim kućama od kamena. Poznat je po šetalištu s 

drvoredom duž rijeke East River s nezaboravnim pogledom na Manhattan i Kip slobode. Povratak u hotel. Navečer 

predlažemo fakultativni odlazak do Edge at the Hudson Yards gdje ćemo s 335m visine doživjeti New York u predvečerje 

kada se pale sva svjetla velegrada. Povratak u hotel. Noćenje. 

 

     

3. DAN, 18.04.2024. (ČETVRTAK), 

NEW YORK - KIP SLOBODE - ELLIS ISLAND - SOHO – GREENWITCH VILLAGE 

Nakon doručka, slijedi fakultativni izlet do najpoznatijeg motiva New Yorka – Kip slobode i Ostrvo Ellis. Ponovo odlazimo 

metroom do stanice South Ferry odakle se pruža pogled na vjerojatno najpoznatiji kip na svijetu, nacionalni spomenik – Kip 

Slobode koji je poklon francuskog naroda SAD-u, izgrađen 1884.g. povodom 100. godišnjice američke nezavisnosti 

postignute 1776.g. Ukrcaj na brod i plovidba do Kipa slobode koji za mnoge simbolizira „američki san“ – nadu u bolji život. 

Nastavak vožnje do ostrva Ellis, dolazne stanice miliona doseljenika koji su počeli pristizati u Ameriku od 1892. godine. Na 

ostrvu se nalazi Muzej doseljenika, koji vas vraća u surovu prošlost života doseljenika. Povratak u New York. Po povratku, 

slobodno vrijeme za ručak te po želji grupe obilazak najautentičnijih kvartova New Yorka. Proći ćemo danas i kroz jedan od 

najbogatijih kvartova New Yorka, Soho, koji je do prije tridesetak godina bio jedno od najopasnijih mjesta u gradu. Potom 

ćemo prošetati kroz Greenwitch Village. Završavamo na mjestu gdje su snimane poznate serije „Friends“ i „Sex and the City“, 

u poznatoj slastičarni „Magnolia Bakery“ – svjetski poznati desert „Banana pudding“ nemojte propustiti! Naveče slobodno 

vrijeme za vlastite programe ili preporučujemo odlazak na košarkašku utakmicu Knicksa u legendarnoj dvorani Madisson 

Square Garden (potrebna ranija rezervacija). 

 

   
 

4. DAN, 19.04.2024. (PETAK), NEW YORK – WASHINGTON DC – NEW YORK 

Slobodan dan za individualne programe u New Yorku. Preporučujemo, uz doplatu, cjelodnevni izlet u glavni grad SAD-a, 

WASHINGTON, D.C. Vožnja kroz države New York, New Jersey, Delaware do Marylanda i Washingtona. Razgledanje: US 

Capitol (Kongres,  Kongresna biblioteka,  Vrhovni  sud, Senat) – grandiozna  avenija The  Mall  na  kojoj  se  nalazi većina 



nacionalnih muzeja koji su u Washingtonu besplatni, spomenik Džordžu Washingtonu, Lincoln Memorial, avenija 

Pennsylvania, zgrada Državnog arhiva (Deklaracija o nezavisnosti) – sjedište FBI-a, Bijela kuća, State Department, spomenik 

podizanja zastave na Iwo Jima – Arlingtonsko groblje, spomenici veteranima Korejskog i Vijetnamskog rata, stanica Union, 

Nacionalni muzej vazduhoplovstva i svemira. Za one koji ostaju u New Yorku imaju cijeli dan za uživanje u raznim sadržajima 

koje pruža ovaj grad. Povratak u hotel u večernjim satima. Noćenje. 
 

 

5. DAN, 20.04.2024. (SUBOTA), NEW YORK – CENTAR – WEST SIDE – CENTRAL PARK – HARLEM 
Doručak. Današnje razgledanje započinjemo od Times Squarea. Razgledavamo centralni New York – Bryant Square – Grand 

Central Station, u koji ćemo ući i pogledati prelijepi interijer. Ova željeznička stanica izgrađena 1903.g. je i neslužbeno mjesto 

susreta hiljada građana New Yorka – Rockefeller centar – šetnja poznatom Petom avenijom do Katedrale sv. Patrika – Trump 

Tower – koncertna dvorana Carnegie Hall te dolazimo do Central Parka. Slijedi razgledanje: Columbus Circle – Lincoln Centar 

– Julliard. Napraviti ćemo pauzu za ručak. Slijedi odlazak metroom do katedrale St. John Divine, najveće gotičke katedrale u 

New Yorku. Razgledanje nastavljamo odlaskom metroom do Harlema, nekad isključivo afroameričkog dijela grada, do 

poznatog Apollo teatra. Danas je Harlem miješani kvart, vrlo siguran i pun prodavnica, te odlične ulične hrane. Poslijepodne 

slobodno vrijeme za vlastite programe. Preporučujemo povratak u Central park, odlazak do fontane te uživanje uz jezero, ili u 

vožnji brodićem po jezeru. U samom parku nalazi se i nekoliko restorana, u kojima možete uživati. Za one koji žele posjetiti 

muzeje, na suprotnoj strani parka East Side, nalaze se poznati muzeji savremene umjetnosti Guggenheim i Museum of 

National History. Povratak u hotel. Uvečer preporučujemo odlazak na neku od Broadway predstava (potrebna ranija 

rezervacija). Noćenje. 

 

5. DAN, 21.04.2024. (NEDJELJA), NEW YORK 

Doručak i odjava iz hotela. Slobodan dan za shopping u velikoj robnoj kući Macy's. Slobodno vrijeme. Po dolasku u hotel, 

preuzimanje prtljage i transfer na aerodrom. Let za Istanbul u 19.25h. 

 

6. DAN, 22.04.2024. (PONEDJELJAK), NEW YORK – ISTANBUL 

Planirano slijetanje u Istanbul u 12:35h. Presjedanje na let za Sarajevo u 18.50h. Dolazak u Sarajevo u 19.40h. (Satnice pisane 

po lokalnom vremenu). Kraj putovanja. 

 

CIJENA: 3.845,00 KM/osoba (First minute cijena za rezervacije do 15.02.2024.) 

Redovna cijena aranžmana iznosi 3.945,00 KM. 

* Treća odrasla osoba ima popust od 500,00 KM. 

** Četvrta odrasla osoba ima popust od 300,00 KM. 

*** Popust za 1. dijete 2-14g sa dvije odrasle osobe 800,00 KM, za 2. dijete 800 KM. 

U cijenu je uključeno: 

- Povratna avio karta (ekonomska klasa, 2 x 23kg prtljaga + ručni prtljag 8kg) na relaciji Sarajevo-Istanbul-New York- 

Istanbul-Sarajevo, 

- Sve aerodromske takse (389,00 EUR) i TSC, 

- Smještaj s uslugom noćenja s doručkom u dvokrevetnim i u trokrevetnim sobama u hotelu Four Points Midtown 

Times Square ili              sličnom hotelu 

- Boravišna taksa i porez za noćenje u SAD (city tax, convention tax, occupancy tax, state tax) 

- Transferi na relaciji aerodrom-hotel-aerodrom, 

- Usluge pratioca grupe na bosanskom jeziku tokom putovanja i boravka u SAD-a, 

- Sva razgledanja prema programu 



 

Hotel Four Points by Sheraton Midtown Times Square (odlična lokacija) 

Ovaj hotel se nalazi samo nekoliko minuta od Times Squarea, Theatre District, Madison Square Gardena i Restaurant Row. 

Gosti imaju pogled na Empire State Building iz hotela, Kip slobode je udaljen nešto manje od 7 km, a Botanička bašta 

Brooklyn je udaljena nešto više od 10 km.  

 

U cijenu nije uključeno: 

- Viza za SAD (400 KM), potreban lični odlazak u ambasadu u Sarajevu 

- Asistencija kod popunjavanja aplikacije za vizu 50 KM/osoba, 

- Ulaznice u objekte, muzeje i mjesta od interesa koje nisu navedene u cijeni aranžmana 

- Obroci koji nisu navedeni u programu putovanja 

* Cijena vožnje metroom po karti u jednom smjeru cca 3.50 USD 

- PZ osiguranje 14,00 KM. 

- Fakultativni/neobavezni izleti (plaćaju se u agenciji u KM, prije polaska): 

* WASHINGTON DC – 180 EUR (minimalno 15 prijavljenih putnika)  

* CENTRO PASS – 150 USD: uključuje karte za atrakcije planirane prema programu putovanja; karta za krstarenje brodom do 

Kipa slobode i Ellis Islanda, kao i ulaz u još dvije atrakcije bez dugog čekanja u redu (tri ukupno) - uključeno: American 

Museum of Natural History ili Guggenheim Museum i Edge at Hudson Yards) 

- Doplata za jednokrevetnu sobu 1.500,00 KM 

- Manipulativni troškovi 5,00 KM/rezervacija 

 

*Cijene svih izleta su promjenjive do dana realizacije zbog česte promjene kursa i moguće promjene cijene ulaznica 

 

VIZA: Građanima Bosne i Hercegovine potrebna je viza za ulazak u SAD-e. Detaljne informacije nalaze se na internetskoj 

stranici ambasade SAD-: https://ba.usembassy.gov/bs/visas-bs/. Izdata viza važi 10 godina. 

 

 

MOGUĆNOSTI PLAĆANJA 

- Gotovinska uplata ili uplata debitnom karticom u Centrotours poslovnicama 

- Uplata na žiro račun u banci, pošti, ili internetskim bankarstvom 

- Obročno shopping karticama (Unicredit do 24 rate, Raiffaisen i Intesa do 6 rata) 

 

#samonajboljejedovoljnodobro #centrotours 

 

Ažurirano  23.01.2024.g. 

 

 

Autor programa: Amila Sirćo, mag. oec. 

 

Putnici na ovom putovanju obavezni su imati biometrijski pasoš sa datumom važenja minimum 6 mjeseci od 

planiranog dana povratka sa putovanja. 

Za putovanje važe sve preporuke u vezi sa COVID-19. Do datuma polaska na piutovanje moguće su promjene uslova 

putovanja u vezi s COVID-19. 

Agencija zadržava pravo promjene termina realizacije fakultativnih izleta. 

Izleti će biti realizovani u slučaju minimum 15 prijavljenih putnika. 

Za rezervaciju ovog putovanja potrebno je uplatiti 30%, ostatak se plaća najkasnije 1 mjesec prije polaska na putovanje. 

Molimo Vas da se prije zaključenja ugovora o putovanju upoznate sa programom putovanja i Centrotours Općim uslovima 

putovanja 

https://www.citypass.com/new-york/museum-natural-history
https://www.citypass.com/new-york/museum-natural-history
https://www.citypass.com/new-york/guggenheim-museum
https://www.citypass.com/new-york/guggenheim-museum
https://ba.usembassy.gov/bs/visas-bs/

